
				এই পাতাটির মুদ্রণ সংশোধন করা প্রয়োজন। 
মাঘোৎসবের উপদেশ
বুঝিব, লবণত্ব পাইয়াছি, তবেই লবণের শক্তি এ দেশে কাৰ্য করিবে । কিন্তু হে লবণ, যদি তুমি লবণত্ব হারাও, তবে মানুষের চরণে দলিত হইবার জন্য প্ৰস্তুত থাক। যদি লবণত্ব আমাদের মধ্যে থাকে। তবে ভারতবর্ষ ডুবিবে না।
আজি তবে লবণত্ব লাভ করিতে বিশেষ ব্যস্ত হই ) অত্যন্ত মহৎ ও গুরুতর কার্যের ভার ব্ৰাহ্মসমাজের উপর ন্যস্ত হইয়াছে । ইংলণ্ডে থাকিতে একজন বিখ্যাত লোকের সহিত ব্ৰাহ্মসমাজ সম্বন্ধে আলাপ হইয়াছিল। ব্ৰাহ্মসমাজের আকাজক্ষা কি, ব্ৰাহ্মসমাজ কি কি কাৰ্য করিয়াছেন, এই সকল কথা তিনি একাগ্ৰমনে আমার মুখে শুনিতেছিলেন। শুনিতে শুনিতে র্তাহার মুখ গভীর আনন্দ ও উৎসাহে উজ্জল হইয়া উঠিল, তিনি বলিলেন, “আপনি শ্রবণ করুন, ভারতের ভবিষ্যৎ ব্ৰাহ্মসমাজের হস্তেই রহিয়াছে।” আমরা সকলে এই আশায় উদ্দীপ্ত হই। ব্ৰহ্মকুপাহি কেবলং। ভারতের জন্য যাহা প্ৰয়োজন তাহা বিধাতা! ব্ৰাহ্মসমাজে রাখিয়াছেন, আমাদের জাতীয় ব্যাধির ঔষধ বিধাতা ব্ৰাহ্মসমাজে সঞ্চিত করিতেছেন । আমাদের উচ্চ আদর্শ, মহৎ আশা ও স্বাৰ্থত্যাগের শক্তির অভাব হইয়াছে, ঈশ্বর তাহার ঔষধ প্ৰস্তুত করিতেছেন। আমরা কি এই মহা লক্ষ্য ভুলিয়া যাইব ? ভারতকে লবণত্ব দিতে হইবে। ঈশ্বর করুন, তাহার মহৎ নাম বিস্তার হউক, ব্ৰাহ্মধর্ম গৌরবান্বিত হউক । আমরা লবণত্ব যেন না হারাই ৷ হৃদয়ের সমগ্ৰ প্রেমের সহিত জীবনের মহৎ আদর্শকে ধরিতে সক্ষম হই ।
হে প্ৰভু, মঙ্গলময় দেবতা, তোমার দ্বারে আমরা কত আর ডাকিব । ডাকিয়া ডাকিয়া গলা ভাঙিয়া গেল, কত আর ডাকিব !! লবণত্ব যদি যায়,
তবে ত তোমার ইচ্ছা পূর্ণ হয় না। তুমি যে ব্ৰাহ্মদিগকে মহৎ কাৰ্যে
し列やり

